
Txillardegi 

Xaxaketen atzekoaz 
Herri honetan gertakariak agertu, 

gorpuztu eta gainditu egiten diren ziz-
tua ezagututa, gaur 28an izkiriatzen 
ditudan lerro hauek aisa gerta daitez-
ke, irakurri arte horretan, zaharkiturik. 

Belen González-en atxiloketa txi-
ripa hutsa izan denik ez du gure arte-
an inork ere sinesten. Eta are gutxiago 
polizi aparato franko-españolean. Be-
len orain hain zuzen atxilotzea xaxa-
keta ezin nabarmenagoa da. Beste xa-
xaketa bat, jakina, ilara azkengabeko 
hamaikagarrena. Eta aurreko guztien 
helburu berean asmatu, prestatu eta 
burutu da: Lizarra-Garazi puskatzea 

Hau itsu batek ere ikusten du. 
Madrilek (eta Parisek, jakina) lehengo 
egoerara itzuli nahi dute, nola edo ha-
la. ETAk menia hauts dezala, otoi!; 
PPko zinegotzien ehiza berriro has 
dadila, eta lehengo leloetara: «No hay 
problema Euskal Herria-España. El 
problema es únicamente entre vas-
cos: entre vascos «demócratas» y 
vascos "Violentos». España y Francia 
no han roto nunca un plato, y ahora 
tampoco». Ondorio zuzena Ajuria-
Enea berriz. Eta Frente españolista 
anti-abertzalea, euskal politikaren oi-
narri bihurtzea, urte gehiegitan barre-
na bezala. 

Lizarra-Garazik gainditu du den-
boraldi negargarri hura. Eta Lizarra-
Garazi bihurtu da, normala denez, an-
ti-abertzale diren guztien mamu. 
Lizarra-Garaz! puskatzea. Horra hor 
etsaiaren helburu nagusia. Euskal He-
rria ez baita, diotenez. Eskubide-Sub-
jektua. Eskubidearen iturri bakarra 
Estatua baita. Espainiak ez du ezer 
«negoziatu» behar beraz. Hor daude 
Konstituzioa eta Estatutua. Kito! 

«El llamado Pacto de Estella so-
bra. Pasen ustedes de una vez por la 
taquilla común, compatriotas norte-
ños; como hacemos todos los demás 
españoles. Y déjense de mandangas 
batasunas. Rompan su contubernio 
con los radicales, y vengan al único 
redil nacional: el nuestro». 

Belén González Peñalba honega-
tik atxilotu dute, elkarrizketa batean 
parte hartzeko gaitasuna erakutsi zue-
lako. Argi eta garbi mintzatzekotan: 
Lizarra-Garazi zapuzteko. 


